
l=lolm 
Ġismi mitluq fuq saqqu artab ħaxu 
Għadu ħaj għax jieħu n-nifs. 
lr-raġel fija jistenbaħ 
U jimraħ f'dinja ġdida .... 
jara lilu nnifsu ħafif, 
Sidru jfawwar bi-imħabba 
U tfajliet tnejn tlieta. 
Xemx sabiħa ssaħħan, 
Kulħadd jitbissem, 
U ċinju f'nofs għadira 
!melles rixu abjad silġ. 
Fil-bogħod vjolin jidwi 
Noti twal ikarwtu, 
Noti ħfief għoljin jaqbżu 

U friefet jiżfnu f'għabra fina . 

...• ____,..@......,__ •... 

Serbut Twil 
Nies, nies dejjem ġejjin, 

Mgħaġġlin, 

Ma jgħejjew qatt, 
Raxxa wara raxxa, 
lż-żgħar jidħku, il-kbar jibku 
Ma naf lil ħadd, 
Naf lil kulħadd; 

Ilhom għaddejjin 
Serbut twil wara xulxin 
Eluf ta' snin. 

